
17.25 CUNTRASTS SIN SRF 1

Il tschél da Samedan — part 2

Enils onns 1980 e 1990 ¢ I'Engiadin’Ota lieu
d'ina tragedia che vegn tabuisada enfin 0z. Plirs
ginvens e ginvnas daventan victimas dal consum
da drogas diras.

Inspira dals scumbigls da Turitg, re-
bellescha la giuventetgna er en Engiadi-
na cunter las normas e structuras tradi-
ziunalas da la societad. La plazza dal vitg
da Samedan daventa il lieu d’inscunter da
la giuventetgna. Dentant cun star da cu-
mpagnia, far musica e chiffar arriva er il
heroin en la vita dals giuvenils. La de-

pendenza da drogas e la mort da lur uf-
fants ed amis schochescha e paralisescha
Pentira regiun. Sentiments d’impotenza
e da culpa dividan la communitad dal vitg.
En il film da duas parts dals «Cuntrasts»
persequitescha il Jauer Ivo Zen la dumon-
da, tge ch’¢ 1 crutsch da quellas uras.

En «l tschél da Samedan» envida el ses
public sin in viadi en il vitg en ’Engia-
din’Ota e discurra cun ils carstgauns che
sa regordan, co che amias ed amis cum-
pravan drogas a Turitg e murivan suen-
ter da quellas. Geniturs pertutgads ra-
quintan, co ch’els han pers lur uffants
pervia da las drogas. Er anteriuras per-
sunas dependentas vegnan a pled. «Il
tschél da Samedan» rumpa per 'empri-
ma giada il silenzi ed instradescha in pro-
cess da reconciliaziun.


gigale2
Textfeld
La Quotidiana
10-9-2021, p. 15




